
ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

           Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ և 7-րդ մասերը՝ Հայաստանի Հանրապետության կառավարությունը որոշում է.
1. Հայաստանի Հանրապետության սեփականություն հանդիսացող՝ քաղաք Երևան, Արմենակյան 129 հասցեում գտնվող շենքի 5-րդ հարկի 450.5 քառ. մետր մակերեսով և 553507,14 դրամ սկզբնական արժեքով տարածքը (այսուհետ՝ տարածք) հետ վերցնել Հայաստանի Հանրապետության առողջապահության նախարարությունից և ամրացնել Հայաստանի Հանրապետության առողջապահական և աշխատանքի տեսչական մարմնին:
2. Հայաստանի Հանրապետության առողջապահական և աշխատանքի տեսչական մարմնի ղեկավարին՝ սույն որոշումն ուժի մեջ մտնելուց հետո, երկամսյա ժամկետում, Հայաստանի Հանրապետության առողջապահության նախարարի հետ համատեղ, Հայաստանի Հանրապետության օրենսդրությամբ սահմանված կարգով իրականացնել սույն որոշման 1-ին կետում նշված տարածքի հանձնման-ընդունման աշխատանքները՝ հիմք ընդունելով տարածքի փաստացի վիճակը:

«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2014 թվականի մարտի 06-ի թիվ 220-Ա որոշմամբ քաղաք Երևան Արմենակյան 129 հասցեում գտնվող շենքի 5-րդ հարկի 450.5 քառ. մետր  մակերեսով տարածքը ամրացվել է «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին` Հայաստանի Հանրապետության առողջապահության նախարարության աշխատակազմի առողջապահական պետական տեսչությանը հատկացնելու համար, որի համաձայն 2017 թվականի ապրիլի 28-ին «Գույքի գնահատման և աճուրդի կենտրոն» ՊՈԱԿ-ի և «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկի միջև կնքվել է թիվ 1 «Պետական գույքի ընդհանուր օգտագործման տարածքի սպասարկման» պայմանագիրը (այսուհետ՝ Պայմանագիր):
«Պետական կառավարման համակարգի մարմինների մասին»  ՀՀ օրենքի 4-րդ հոդվածի համաձայն՝ ՀՀ վարչապետի 2018 թվականի հունիսի 11-ի թիվ 755-Լ որոշմամբ ՀՀ առողջապահության նախարարության առողջապահական տեսչական մարմինը վերակազմավորվել է ՀՀ առողջապահական և աշխատանքի տեսչական մարմնի: Ուստի կառավարության ենթակա Տեսչական մարմինը չի հանդիսանում Պայմանագրի կողմ և հետևաբար չունի Պայմանագրով նախատեսված պարտականությունների կատարման պարտականություն:
Առողջապահական և աշխատանքի տեսչական մարմնին մինչ օրս պատշաճ կերպով մատուցվում են Պայմանագրով նախատեսված ծառայությունները, սակայն առկա օրենսդրական խնդիրների պատճառով տարածքը ամրացված չէ Տեսչական մարմնին և տարածքի հետ կապված հնարավոր չէ կնքել պայմանագիր և հետևաբար կատարել պայմանագրային պարտականություններ, ինչի արդյունքում 2019 թվականի հունվար ամսից տրամադրված ծառայությունների դիմաց Տեսչական մարմնի կողմից վճարում չի իրականացվել: 
Առողջապահական և աշխատանքի տեսչական մարմինը հանդիսանում է Հայաստանի Հանրապետության կառավարությանը ենթակա մարմին և  նշված խնդրի կարգավորման համար Պետական գույքի կառավարման կոմիտեի կողմից առաջարկվել է Տեսչական մարմնի զբաղեցրած Երևան քաղաքի Արմենակյան 129 հասցեում գտնվող շենքի 5-րդ հարկի 450,5 քառ. մետր մակերեսով տարածքը հետ վերցնել Հայաստանի Հանրապետության առողջապահության նախարարությունից և ամրացնել Առողջապահական և աշխատանքի տեսչական մարմնին:

2. Առաջարկվող կագավորումների բնույթը
Նախագծի մշակման նպատակն է Տեսչական մարմնի զբաղեցրած Երևան քաղաքի Արմենակյան 129 հասցեում գտնվող շենքի 5-րդ հարկի 450,5 քառ. մետր մակերեսով տարածքը հետ վերցնել Հայաստանի Հանրապետության առողջապահության նախարարությունից և ամրացնել Առողջապահական և աշխատանքի տեսչական մարմնին՝ պայմանագրային պարտականությունները պատշաճ իրականացնելու նպատակով:

3. Նախագծերի մշակման գործընթացում ներգրավված ինստիտուտները և անձինք. 
Նախագիծը մշակվել է մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի և Առողջապահական և աշխատանքի տեսչական մարմնի կողմից:

4. Ակնկալվող արդյունքը. 
Որոշման նախագծի ընդունման արդյունքում կկարգավորվի օրենսդրական խնդիրը և հնարավոր կլինի տարածքի հետ կապված կնքել պայմանագիր և հետևաբար կատարել պայմանագրային պարտականությունները:



ՏԵՂԵԿԱՆՔ
ԱՅԼ ԻՐԱՎԱԿԱՆ ԱԿՏԵՐՈՒՄ ԿԱՏԱՐՎՈՂ ՓՈՓՈԽՈՒԹՅՈՒՆՆԵՐԻ ԿԱՄ ԼՐԱՑՈՒՄՆԵՐԻ ՎԵՐԱԲԵՐՅԱԼ
[bookmark: _GoBack]«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ, անհրաժեշտ է ուժը կորցրած ճանաչել Հայաստանի Հանրապետության կառավարության 2014 թվականի մարտի 6-ի ««Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին տարածք տրամադրելու մասին»  թիվ 220-Ա որոշումը: 

ՏԵՂԵԿԱՆՔ
ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

